
Задача 

 

Вӑт задача! 

Ку задача 

Калама ҫук хӗн иккен. 

Пӗр хушатӑп, 

Пӗр хутлатӑп, 

Шутласа тухать тинке. 

Павӑл килнӗ, 

Сантӑр килнӗ, 

Тухчӗ теҫҫӗ выляма. 

Ҫук, тухмастӑп, 

Тапранмастӑп, 

Пӑрахмастӑп шутлама. 

Кил-ха, лар тет,  

Апатлан тет,  

Чунтанах чӗнет анне.  

Ҫук, пымастҫп,  

Тапранмастӑп 

Тупиччен ун тупсӑмне. 

– Пулӑшам-и, 

Хам шутлам-и, – 

Тет Санюк аппа мана. 

– Ҫук-ха тетӗп, 

Чим-ха тетӗп, 

Ман шутласчӗ хамӑнах! 

Ак хутлатӑп, 

Ак пайлатӑп, 

Тӗрӗслетӗп суммине. 

Вӑт задача, 



Ку задача, 

Пурпӗр тупрӑм тупсӑмне! 

